
Ақжігітов Е.   С.Сейфуллин атындағы ҚазАТУ  Жоғары математика кафедрасының меңгерушісі

Қанағат қылар құндылық

     Мемлекетіміздің білім мен ғылым саласында жаңа жетістіктерге аяқ басуы – ерекше көз қуанарлық құбылыс. Халқымыздың «ғасыр өмір сүрсең – ғасыр бойы оқы» деген қағидасы тегін айтылмаған. Жарты ғасырдан аса тарихы бар Сәкен Сейфуллин атындағы іргелі оқу орны өз білімін үздіксіз көтеріп отыратын, айрықша ойлай білетін мамандарды алға тартуды талап етеді. 

    С.Сейфуллин атындағы Қазақ агротехникалық университеті  Сарыарқаның сауыры болған кең байтақ өңірдің білім, ғылым және мәдениет орталығы болып табылады десек артық айтқанымыз емес. Білім ордамыздың басты мақсаты - әрбір жеке тұлғаның мүддесі мен  қабілетіне қарай, сұраныстарына сәйкес білім бере отырып, бүгінгі күн талабына сай бәсекелестікке қабілеті бар мамандар даярлау. Тарихы терең оқу орнымыз жоғары кәсіби білім беру саласындағы уақыт ағымына сай алға қойған міндеттерді табысты шешіп, жаңа типті оқу орны болуымен білім және ғылым саласындағы үлкен жетістіктерге қол жеткізуде. Еліміздегі білім беру ісін реформалаудың стратегиялық міндеттерін атқаруда, шығармашылық тұрғыдан ойлай білетін дара тұлғаларды қалыптастыратын жаңа ұлттық модельді дамытуда, «Баршаға білім беру» моделінен «Таңдауы бойынша білім беру» моделіне көшу жолында толассыз ізденіп, белсене жұмыс жүргізу мақсаты кафедрамыздың да мүддесі болып табылмақ. Осы мәжеге қол жеткізу үшін Жоғары математика кафедрасы оқытушылары біртіндеп және мақсаттылықпен «өмір бойына жететін білім алу» моделінен «өмір бойы білім алып өту» моделін құптайды. Бүгінгі айтпағымыз, жаңа технология және озық ғылыми жетістіктер негізінде жаңаша сипат алған зайырлы мемлекеттің бәсекелестік жағдайында еңбек ете алатын қабілеті бар жас ұрпақ кейінгі буын мамандарын даярлау жайында болып отыр. Жоғары математика кафедрасының  басым даму үрдістерінің бірі – харықаралық білім беру стандартына сай, студенттердің интеллектілік  әлеуетін арттыру үшін ғылым мен білімді интеграциялау арқылы басты мақсатқа жету. Әдістемелік, білім беру және ғылыми қызметі жөнінен нарықтық талаптарға бейімделе алған кафедрамыздың оқытушылары педагогикалық көзқарас пен әдістемелік талғамды дамытуды көздейді. Студенттердің интеллектуалдық  әрі жан-жақты дүниетанымдық деңгейін көтеруге талпынған біздің жоғары оқу орнымыздың әрбір педагогы жаратылыстану ғылымын тәрбие көзі деп ұғады. Мәселен, математика – дәлдік, нақтылық ғылымы, әрбір үйренушінің (студенттің) жеке еңбегін адал бағалауға, олардың таным кеңістігін кеңейтуге, адам санасының ширауына  лайықталған. Жалпы математика ғылымы - әлемдік білім және тәрбие беру кеңістігіне еркін енудің бірден бір жолы. Әрбір студентке жеке тұлға ретінде, болашақ маман ретінде қарау – кафедра оқытушыларының парызы. Әрине, бүгінде орта мектептен талапкерлер әртүрлі деңгейде келеді. Қарапайым математиканы білмей келетін кейбір оқушылардың кездесетіні де жалған емес. Әлбетте, мұндай  жағдайда кафедра оқытушылары студентпен жеке жұмыс  жасауға мүдделі болады. Оған арнайы сағат та бөлінген, яғни оқу орнымызда оқытушының студентпен өздік жұмысы жақсы жолға қойылған. Оқытушылар бүгінгі таңда қарқынды дамыған ақпараттық технологиялар көмегімен оқыта үйретуді ерекше маңызды деп бағалайды. Бүгінде қоғам дамуының қарқындылығы соншалық, бір күн, тіпті бір сағат әлемдік білім беру кеңістігінен қалыс қалуға болмайды. Әсіресе, қазіргі таңдағы бәсекелестіктің өсуі, экономиканың қарқынды дамуы; постиндустриалдық, ақпараттық қоғамға көшу процесі; мәдени әрі экономикалық қатынастардың өзара ауқымының кеңеюуі; адам  капиталы мәнінің артуы, т.б. нәтижесінде соңғы жылдары жоғары оқу орны өзінің келбетін өзгертті. Университеттегі білім беру салалары бойынша ауқымды жұмыстардың жетілуі мен өркендеуінде Жоғары математика кафедрасы тыс қалып жатқан жоқ.  Сондай-ақ, біздің жоғары оқу орнымыз тәуелсіз  Қазақстанның жоғары мектебінің құрылуы мен қалыптасуына, оның әлемдік білім беру, ақпараттық және мәдени кеңістіктегі  интеграциясына өлшеусіз үлес қосуда. 
      Бүгінгі таңда жоғары оқу орнының жүрген жолына көз тастар болсақ, өнімді өткеліне орынды мақтана отырып, университет ұжымының қазірдегі жасалып жатқан көпқырлы еңбегі үшін қуанамыз және біз үшін XXI ғасырға лайық білім ордасының нық сеніммен басқан жарқын болашағы – қанағат қылар да,  қанаттандырар да басты құндылық деп білеміз.
